
USULLARINING NAZARIY VA AMALIY AHAMIYATI

Annotatsiya. Ushbu maqolada jinoyatchilikka qarshi kurash jarayonida tezkor-qidiruv faoliyati usullarining
nazariy va amaliy ahamiyati, xususan shaxsiy izquvarlik usulining mohiyati yoritilgan. Shaxsiy izquvarlik yakka
tadbir sifatida emas, balki tizimli jarayon va maqgsadli yo‘naltirilgan tezkor-qidiruv tadbirlari majmuasi sifatida
tahlil qgilinadi. [lmiy manbalardagi turli yondashuvlar, olimlar fikrlari hamda ularning baholari qiyosiy tarzda
o‘rganilib, shaxsiy izquvarlikning tezkor-qidiruv faoliyatidagi o‘rni va ahamiyati asoslab berilgan. Shuningdek,
shaxsiy izquvarlik usulini amalga oshirishda xodimlardan kasbiy tayyorgarlik, taktik bilimlar va mustaqil qaror
gabul qilish qobiliyati talab qilinishi ta’kidlanadi. Maqolada shaxsiy izquvarlik usulining huquqiy, amaliy va
nazariy asoslari bilan bir qatorda uni samarali tatbiq qilishdagi muammolar ham ko‘rsatib o‘tilgan.

Kalit so‘zlar: jinoyatchilik, jinoyatlarni ochish, tezkor-qidiruv faoliyati, tezkor-qidiruv tadbirlari, usul, dalil,
shaxsiy izquvarlik, so‘rov, mexanizm, mustaqil harakat, huqugni muhofaza giluvchi organlar.

DOI: https://doi.org/10.47390/SPR1342V5112Y2025N82

Kirish. Jinoyatchilikka qarshi kurashish jarayonida tezkor-qidiruv faoliyatining
vazifalarini samarali hal etishda tezkor-qidiruv tadbirlari (keyingi o‘rinlarda - TQT) alohida
o‘rin va ahamiyatga egadir. Zero, TQTlar orqali jinoyatlarning oldini olish, ularni fosh etish,
jinoyatchilarni qidirib topish, shuningdek, jinoiy faoliyatga oid dalil va ma’lumotlarni to‘plash
imkoni yaratiladi. Shu boisdan ham TQTlar huqugni muhofaza giluvchi organlarning amaliy
faoliyatida markaziy mexanizm sifatida namoyon bo'lib, tezkor-taktik vazifalarni bajarishda
samaradorlik va natijaviylikni ta’'minlaydi.

Ixtisoslik adabiyotlarda shaxsiy izquvarlik tezkor-qidiruv faoliyati (keyingi o‘rinlarda -
TQF) usuli sifatida ta’riflanadi. Bu holda alohida elementlar “usul” degan yagona termin ostida
birlashtiriladi - “usul” deb ma’lum bir maqgsadga erishish, muayyan vazifani hal etish usuli,
hamda qabullar va operatsiyalar jamlanmasi tushuniladi. Ushbu usul jinoyat sodir etilgani
to‘grisidagi dastlabki ma'lumotlarni yig‘ish, gumon qilinuvchi shaxslarni aniqlash va ularni
qidirib topishda muhim ahamiyat kasb etadi [1].

Shaxsiy izquvarlik yakka (alohida) tadbir emas, balki muayyan jarayonni ifodalovchi,
magqsadga yo‘naltirilgan TQT majmuasidan iborat bo‘lib, ularning tanlanishi va uyg‘unlashuvi
mavjud holatlar hamda tezkor-qidiruv faoliyati doirasida hal etilishi zarur bo‘lgan vazifalarga
bogliqdir. Shaxsiy izquvarlikni TQFning boshqa shakl va usullariga qarama-qarshi qo‘yish
noto‘g'ri hisoblanadi. Zero, tezkor-qidiruv faoliyatida bevosita (shaxsiy izquvarlik) va bilvosita
amalga oshiriladigan TQTlar o‘zaro uzviy bog‘liq va bir-birini shartlantiradi. Shuningdek,
shaxsiy izquvarlik jarayonida TQFni amalga oshirayotgan boshqa bo‘linmalar tomonidan
yig‘ilgan ma’lumotlardan ham samarali foydalanilishi shart.

Adabiyotlar tahlili va metodologiyasi. V.Yu. Yegorov, V.M. Chibunin, Yu.S. Stepanenko
va P.M. Fidel kabi mutaxassis-olimlar oz tadqiqotlarida shaxsiy izquvarlikni tezkor-qidiruv
faoliyatining mustaqil usullaridan biri sifatida qarashadi [2]. Ularning ta’kidlashicha, ushbu
usul tezkor xodim tomonidan shaxsan va mustaqil ravishda amalga oshiriladigan tadbirlar
majmuasini 0z ichiga oladi. Shuningdek, mualliflar aksar ilmiy va amaliy manbalarda shaxsiy
izquvarlik bilan bog‘liq usullar muayyan guruhdagi tezkor tadbirlar tarkibida alohida shakl
sifatida tasniflanishini qayd etishadi. Biroq ushbu fikrni kengroq va mukammalroq ta’rif bilan
to‘ldirish orqali uning nazariy va amaliy ahamiyatini yanada ochib berish mumkin.

TQF nazariyasida “shaxsiy izquvarlik” tushunchasi, uning mohiyati, mazmuni hamda
boshqa tezkor-qidiruv usullari bilan ozaro munosabati yuzasidan turlicha ilmiy qarashlar
mavjud. Ayniqgsa, A.S. Vandwishev, A.F. Voleinskiy, D.V. Grebelskiy, Ya.V. Nelyubin
va V.G. Samoylov singari olimlar “shaxsiy izquvarlik’ni mustaqil usul sifatida emas, balki uni
boshqga usullarning jamlanmasi asosida shakllanadigan, jinoyatchilikka qarshi kurashishda
tezkor xodimlar faoliyatining tashkiliy-taktik shakli sifatida baholaydilar.

Muhokama. Bunday yondashuv, ya'ni “shaxsiy izquvarlik”’ni usul sifatida emas, balki
tashkiliy-taktik faoliyat turi sifatida qarash, nazariy jihatdan yetarlicha asoslangan deb
bo‘lmaydi. Chunki har qanday TQF usuli muayyan amaliy usullar va metodlar majmuidan
tashkil topadi, ular esa 0z navbatida muayyan harakat, tadbir yoki vositani ifodalaydi [3].

Shu nugqtai nazardan, har bir TQF usulining nazariy asosi va amaliy qiymati, avvalo,
uning mohiyatiga xos bo‘lgan, fagat ushbu usul doirasida qo‘llanilishi mumkin bo‘lgan amaliy
vositalar bilan belgilanadi. Boshqacha qilib aytganda, har bir usul oziga xos amaliy
mexanizmlar, taktik yo‘l-yo‘riglar va ishlash algoritmlari orqali boshqa usullardan farq qgiladi.

Masalan, tezkor kuzatuv usuli ko‘proq vizual nazorat va tashqi belgilari asosida obyekt
yoki shaxs haqida ma’lumot to‘plashga yo‘naltirilgan bo‘lsa, axborot yigish maqsadida
o‘tkaziladigan so‘rov - tezkor so‘rov usulining tarkibiy qismi sifatida axborot manbalaridan
aniq va ishonchli ma’lumot olishga qaratilgan. Shaxsiy izquvarlik esa o‘ziga xos uslubiy
xususiyatlarga ega bo‘lib, shaxsning aynanligini aniqlash, uning xatti-harakatlarini tizimli
ravishda kuzatish hamda zarurat tug‘ilganda uning taniqli belgilari asosida aniglash kabi
maxsus metodlarga tayanadi. Bu tahlildan ko‘rinadiki, har bir usulning samaradorligi uning

fagat o‘ziga xos vosita va metodlardan maqgsadga muvofiq foydalanish darajasi bilan
chambarchas bog‘liqdir.

A.ABitov va A.ATokaevlarning ta’kidlashicha, shaxsiy izquvarlik, bu ichki ishlar
organlari xodimlari tomonidan jinoyatlarni aniqlash, ularning oldini olish va fosh etish,
qidiruvda bo‘lgan jinoyatchilarni topish hamda tezkor-qidiruv faoliyatining boshqa vazifalarini
amalga oshirish maqsadida bevosita, ya'ni shaxsan o‘zi tomonidan amalga oshiriladigan, ochiq
yoki yashirin shaklda o‘tkaziladigan maxsus tadbir va usullar majmuasini ifodalovchi tezkor
faoliyat shakli hisoblanadi [4]. Mualliflar ta’rifida qayd etilganidek, shaxsiy izquvarlikning
amalga oshirilishi muayyan tezkor vaziyat, huqugbuzarlikning xususiyati va unga ta’sir qiluvchi
omillar bilan bog'liq holda shakllanadi va qo‘llaniladi.

Olimlar A.A.Bitov va A.A.Tokaev tomonidan berilgan shaxsiy izquvarlikka oid ta’rif va
tushuncha mazmunan mukammal va ilmiy asoslangan holda ifodalangan. Unda shaxsiy
izquvarlikning amaliy mazmuni, huquqiy maqsadi va tezkor xususiyatlari o‘rinli tarzda qamrab
olingan. Aniqgroq aytganda, shaxsiy izquvarlikni ichki ishlar organlari xodimining shaxsan, ya'ni
mustaqil ravishda amalga oshiradigan tezkor faoliyat turi sifatida ta'riflash uning boshqa
usullardan farqgini ochib beradi.

A.A.Sherstneva va T.O.Yarkoning fikricha, amaliyotda shaxsiy izquvarlikni fagatgina
muayyan ixtisoslashgan bo‘linmalar emas, balki ichki ishlar organlarining ko‘plab xizmatlari,
ayniqgsa, tezkor xizmatlarda faoliyat yurituvchi xodimlar amalga oshiradilar. Bu esa shaxsiy
izquvarlikning universal ahamiyatga ega ekanligini, uning turli sohalardagi tezkor-qidiruv
faoliyatida qo‘llanilish imkoniyatlari kengligini ko‘rsatadi. Shuningdek, mazkur holat shaxsiy
izquvarlik tadbirlarini tashkil qilish va olib borishda xodimlardan yuqori darajadagi kasbiy
tayyorgarlik, mulohazakorlik va vaziyatni chuqur tahlil qilish qobiliyatini talab giladi.

Shuningdek, bu ish usuli ichki ishlar organlarining patrul-post xizmati va profilaktika
inspektorlari tomonidan maxsus vazifalarni bajarishda ham samarali qo‘llanilishi mumkin [5].

Mazkur fikrda shaxsiy izquvarlik fagat maxsus tezkor xizmatlar bilan cheklanib qolmay,
balki ichki ishlar tizimining boshqa tarkibiy bo‘linmalarida ham keng qo‘llanilishi mumkinligi
ta’kidlangani dolzarb va amaliyotga yaqin yondashuvdir. Chunki huqugbuzarliklarning oldini
olish, jinoyatlarni aniqlash va fosh etishda har bir xizmatning o‘ziga xos vazifalari mavjud bolib,
shaxsiy izquvarlik - bu vazifalarni samarali bajarishga ko‘maklashadigan muhim usul
hisoblanadi.

Jinoyatlarni fosh etish vazifasi kompleks xususiyatga ega, chunki uni jinoyat-protsessual
choralarni qo‘llamay turib bajarib bo‘lmaydi. Aniglangan har bir jinoyat fakti bo‘yicha jinoyat
ishi qo‘zg‘atilishi lozim, hamda uni ochish bo‘yicha tezkor-qidiruv tadbirlari tergov harakatlari
bilan bir vaqtda amalga oshiriladi [6].

Shu bilan birga, mazkur fikrni yanada mukammallashtirish va to‘ldirish maqsadida
quyidagicha taklif bildirish mumkin, jumladan, mualliflar shaxsiy izquvarlikning huquqiy va
protsessual chegaralarini, uning turli xizmatlarda qanday tartibda hamda qaysi holatlarda
qo‘llanilishi mumkinligini aniqroq belgilab o‘tishlari magqsadga muvofiq bo‘lar edi. Shaxsiy
izquvarlikni amalga oshirishda xodimlarning malakasi, tayyorgarligi va mas’uliyati darajasi
kabi omillar ham ko‘rib chiqilishi kerak, chunki bu usul noto‘g'ri qo‘llanilganda inson
huquglarini buzish xavfi ham yuzaga kelishi mumkin.

Natija. “Tezkor-qidiruv faoliyati nazariyasi” darsligi mualliflarining ta’kidlashicha,
“shaxsiy izquvarlik” tushunchasini sharhlashda uni tashkil etuvchi so‘zlarning semantik

mazmunini tahlil qilish muhim metodologik asos sifatida xizmat qilishi mumkin. Mualliflar
“shaxsiy” atamasini “individual” va “mustaqil” so‘zlarining sinonimi sifatida qarab, uni amalga
oshirilayotgan harakat yoki faoliyatning subyektga taalluqliligini belgilovchi belgisi sifatida
talqin qiladilar.

Shuningdek, “izquvarlik” so‘zini esa ular “aniglash”, “qidirish” va “topish” ma’nolarida
tushunadilar. Ushbu leksik tahlil asosida, mualliflar shaxsiy izquvarlikni jismonan bir shaxs -
ichki ishlar organi xodimi tomonidan mustaqil ravishda amalga oshiriladigan, jinoyatlarga
daxldor obyektlarni aniqlash, topish va fosh etishga qaratilgan tizimli harakatlar majmuasi
sifatida izohlaydilar [7].

Ushbu fikrga ijobiy ilmiy munosabat bildirish mumkin, zero u “shaxsiy izquvarlik”
tushunchasini aniqlashda leksik va semantik tahlilni metodologik yondashuv sifatida qo‘llashga
asoslanadi. Bunday yondashuv, avvalo, nazariy aniqlikni ta'minlashga xizmat qiladi. Atamaning
har bir komponent gismi ya’ni “shaxsiy” va “izquvarlik” so‘zlarining mazmunan tahlil qilinishi,
uning tub mohiyatini tushunishga imkon yaratadi.

K.K.Goryaynov va V.S.Ovchinskiylarning ta’kidlashicha, shaxsiy izquvarlik yakka
(alohida) tadbir emas, balki muayyan jarayonni ifodalovchi tadbirlar majmuasi sifatida
namoyon bo‘ladi. Ushbu jarayon doirasida maqgsadli yo‘naltirilgan tezkor-qidiruv tadbirlari
kompleksi amalga oshiriladi. Bunday tadbirlarning tanlanishi va uyg‘unlashuvi esa mavjud
holatlar hamda tezkor-qidiruv faoliyati doirasida hal qilinishi lozim bo‘lgan vazifalar bilan
belgilanadi [8].

Fikrimizcha, ushbu olimlar o‘zlarining fikrlari bilan shaxsiy izquvarlikning mohiyatini
ochib berishga harakat qilishgan. Ular shaxsiy izquvarlikni oddiy yakka tadbir sifatida emas,
balki tizimli va uzluksiz jarayon sifatida baholab, uning samaradorligi maqgsadli yo‘naltirilgan
tezkor-qidiruv tadbirlarini to‘gri tanlash va uyg‘unlashtirishga bog'ligligini ta’kidlaydi. Bu
yondashuv amalda ham muhim ahamiyatga ega, chunki shaxsiy izquvarlikning funksional
giymati aynan uning tizimli xarakterga egaligida namoyon bo‘ladi.

0zbek tilining izohli lug‘atida “izquvar” atamasi “iz qidirib, izdan tushib topish bilan
shug‘ullanuvchi shaxs” sifatida, “shaxsiy” so‘zi esa - tegishli, subyektiv ; xususiy, shaxsning
o‘ziga tegishli bo‘lgan, shu shaxsning o0‘zi foydalanadigan, xususiy, 0‘z ya’ni muayyan subyektiga
tegishli, xususiy yoki faqgat o‘sha shaxs tomonidan foydalaniladigan narsa yoki holat ma’nosida
izohlangan [9].

Shaxsiy izquvarlik usulini samarali qo‘llash uchun I10 xodimi taktik usullarni chuqur
bilishi va amalda qo‘llay olishi, hamkasblarining ish tajribasidan unumli foydalanishi, 0z kasbiy
mahoratini muntazam oshirib borishi lozim. Zero, shaxsiy izquvarlik jinoyatchilikka garshi
kurashishda qo‘llaniladigan eng samarali [10] vositalardan biridir.

Umuman olganda, shaxsiy izquvarlik doirasidagi tezkor-qidiruv tadbirlarini amalga
oshirish masalalari bo‘yicha qonunchilik bazasi to‘liq shakllantirilgan va samarali faoliyat
yuritmoqda. Shaxsiy izquvarlik usullarini samarali qo‘llash uchun faqatgina ularning me’yoriy-
huqugqiy asoslarini bilishning o‘zi yetarli emas. Ichki ishlar organlari xodimlari tomonidan
shaxsiy qidiruvni qo‘llashda aniq harakatlar algoritmini ishlab chiqish zarur. Qonunda ham
shaxsiy izquvarlik vositalarini qo‘llash tartibi va usullari batafsil belgilanmagan.

Shunday qilib, shaxsiy izquvarlik TQT majmuasi doirasida jinoyatchilikka qarshi
kurashish maqsadida tezkor xodim tomonidan tezkor-qidiruv faoliyati vositalari va usullarini

shaxsan (bevosita) qo‘llash orqali amalga oshiriladigan jarayon sifatida ta’riflanadi. Shaxsiy
izquvarlik TQT majmuasi sifatida quyidagilarni o'z ichiga oladi:

- tezkor xodim (yoki ichki ishlar organlarining boshqa xodimi) tomonidan tezkor
qizigish uyg‘otuvchi shaxslar paydo bo‘lishi ehtimol bo‘lgan hududlarni shaxsan (bevosita)
kuzatish va baholash;

- tezkor-qidiruv belgilari orqali tezkor qiziqgish uyg‘otuvchi shaxslarni aniqlash va
identifikatsiya qilish;

- olingan ma’lumotlarga tayana turib tegishli (adekvat) qarorlarni qabul qilish.

Xulosa. kunda ichki ishlar organlari xodimlari foydalanayotgan shaxsiy qidiruv
vositalari ancha keng ko‘lamli bo‘lib, jinoiy harakatlarga qarshi kurashish va sodir etilgan
jinoyatlarni fosh qilish sohasidagi zamonaviy talablarga to‘liq javob beradi.

Shu sababli, ichki ishlar organlari xodimlarining tezkor-xizmat faoliyatida shaxsiy
izquvarlikni qo‘llash samarali ishning muhim tarkibiy qismi hisoblanadi. Ichki ishlar organlari
xodimlari o‘zlarining tezkor-xizmat faoliyatida shaxsiy qidiruvni qo‘llash bo‘yicha nazariy
bilimlarini va amaliy ko‘nikmalarini kengaytirishi lozim. Bu esa ularga o‘z kasbiy vazifalarini
yuqgori malaka bilan bajarish imkonini beradi.

Muxtasar qilib aytganda, shaxsiy izquvarlik jinoyatlarni aniglash, fosh etish va oldini
olish, shuningdek qidiruvdagi shaxslarni topishga qaratilgan tizimli tezkor tadbirlar majmuasi
bo'lib, u ichki ishlar organlari faoliyati samaradorligini oshirish va jamoat xavfsizligini
ta’'minlashda muhim ahamiyatga ega.

